
It is with profound pleasure that we celebrate the launch of the inaugural edition of “Inou Dengah
UiTM Mukah?”. ‘Inou dengah, ’ which translates to ‘what is up’, brings you essential news and
updates about the UiTM Mukah Campus. The unique combination with the Melanau terminology
‘inou dengah’ is significantly related to the concept of connectedness that we forge with the local
community.

As the new Editor-in-Chief and on behalf of the Editorial Team, I would like to extend a warm
welcome to the readers. With your support as readers, I see bright prospects for this Inou Dengah to
serve the UiTM community better. I take this opportunity to thank our authors, editors, and all who
have volunteered to contribute to the success of this inaugural publication. I close this message by
inviting everyone to submit your articles. We hope to hear from you soon.

UKP UiTM Cawangan Sarawak telah mengambil inisiatif untuk meneruskan perlaksanaan Program Kepimpinan
Pewaris Bangsa (PKPB) untuk Modul Kepimpinan Ikon dengan norma baharu iaitu secara virtual melalui platform
Google Meet dan dinamakan sebagai e-MKI pada 17-Mac 2022 yang lepas. Diantara objektif penganjuran e-MKI
adalah untuk memupuk kecemerlangan mahasiswa sebagai ikon dalam pelbagai bidang, seterusnya membentuk
semangat jati diri dalam kalangan pemimpin masa hadapan serta meningkatkan Kemahiran Insaniah dalam
kalangan pelajar UiTM.

Seramai 44 orang pelajar peringkat diploma UiTM Kampus Mukah yang terdiri daripada pelajar-pelajar
Diploma Pengurusan Ladang, Diploma Pengeluaran Herba, Diploma Akuakultur, Diploma Pengajian Perbankan dan
Diploma Pengajian Perniagaan telah mendaftarkan diri untuk menghadiri modul tersebut. Disamping itu, seramai
empat orang fasilitator turut terlibat iaitu yang diketuai oleh Encik Yahutazi Bin Hj. Chik selaku penyelaras modul
dan turut dibantu beberapa orang fasilitator yang lain yang terdiri daripada Tuan Hj. Ahmad Faisal Mahdi, Puan Siti
Farah Lajim dan Puan Juriah Japar.

Program e-MKI kali ini turut menampilkan Encik Muhammad Syafiq Bin Mat Nazari yang merupakan mantan
Yang Dipertua (YDP) Majlis Perwakilan Pelajar (MPP) UiTM Cawangan Sarawak Sesi 2018/2019 yang juga
merupakan alumni Diploma Pengurusan Ladang, UiTM Kampus Mukah dalam Slot Bicara Ikon pada 19 Mac 2022.
Beliau kini berkhidmat sebagai Project Executive di Malaysian Palm Oil Green Conservation dan turut pernah
menyertai Felo Perdana di Kementerian Perladangan dan Komoditi. Dalam sesi Bicara Ikon tersebut yang telah
dimudahcara oleh Encik Yahutazi Bin Hj. Chik, Encik Muhammad Syafiq telah berkongsikan pengalaman beliau
bersama para peserta disamping menjawab beberapa soalan berkaitan pengurusan acara daripada para peserta.
Program yang turut dipancarkan secara langsung di Facebook rasmi UiTM Kampus Mukah turut disertai oleh 35
orang peserta-peserta e-Modul Kepimpinan Ikon dari UiTM Kampus Samarahan yang turut dihadiri oleh Puan Dzufi
Iszura Ispawi, penyelaras e-MKI UiTM Kampus Samarahan bersama empat fasilitor yang lain yang terdiri daripada
Puan Mazlina Mansor Hassan, Puan Nur Farahiah Ibrahim, Puan Suhaida Halamy dan Puan Khyrol Etty Abdul
Hamid.

Diantara pengisian modul adalah pendedahan kepada para pelajar tentang aspek-aspek pengurusan
organisasi dan penganjuran program seperti penyediaan kertas kerja program berimpak tinggi, protokol dan etika
dalam pengurusan acara, komunikasi berkesan, pengurusan masa dan krisis dalam pengurusan acara. Peserta telah
dibahagikan kepada empat kumpulan di bawah seliaan fasilitator untuk menghasilkan kertas kerja program
berimpak tinggi yang melibatkan program bertemakan kesukarelawan sosial, sukan dan rekreasi, penganjuran
majlis rasmi dan webinar. Setelah peserta berjaya menghasilkan kertas kerja, sesi pembentangan telah diadakan
pada 22 Mac 2022 dihadapan semua fasilitator selaku panel penilai pembentangan kertas kerja tersebut. Komen-
komen yang membina telah disampaikan kepada semua para peserta bagi tujuan penambahbaikan kertas kerja
yang telah disediakan. Program berakhir dengan pengumuman keputusan kumpulan terbaik, peserta terbaik dan
peserta paling “sporting”. Anugerah kumpulan terbaik telah disandang oleh Kumpulan 2 yang dikenali dengan
nama Last Minute Group (LMG) dimana Puan Juriah Japar adalah selaku fasilitator. Manakala peserta terbaik
keseluruhan dianugerahkan kepada Saudara Syed Muhammmad Fariduddin Bin Wan Hairrulhaizal, pelajar
daripada program Diploma Akuakultur. Disamping itu, peserta paling “sporting” telah dianugerahkan kepada
Saudara Aniq Hamizan Bin Mislani di atas komitmen beliau melengkapkan ke tiga-tiga modul Program Kepimpinan
Pewaris Bangsa (PKPB) pada semester Oktober 2021 – Mac 2022.

Pelajar Diploma Sesi Okt 2021/Mac 2022 sertai

E-MODUL KEPIMPINAN IKON (eMKI)

Disediakan oleh: Yahutazi Chik, Siti Farah Lajim, Ahmad Faisal Mahdi & Juriah Japar


